
ᐱᖁᔭᖅ ᓅᔾᔪᑕᐅᔪᓐᓇᖅᓯᖁᓪᓗᒍ ᐃᖅᑲᓇᐃᔭᖅᑎᐅᔪᓄᑦ ᓄᓇᑦᓯᐊᑉ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓂᑦ ᓄᓇᕗᒻᒥ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ 

S.Nu. 2000,c.18 1 

ᓈᓴᐅᑎᓕᒃ 18 
 

ᐱᖁᔭᖅ ᓅᔾᔪᑕᐅᔪᓐᓇᖅᓯᖁᓪᓗᒍ ᐃᖅᑲᓇᐃᔭᖅᑎᐅᔪᓄᑦ ᓄᓇᑦᓯᐊᑉ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᖓᓂᑦ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ 

(ᐊᖏᕈᑕᐅᔪᖅ ᓅᕙᐃᕝᕙ 03, 2000) 
 
ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐅᑯᓂᖓ: 
 
1. ᓄᓇᕗᒻᒥᑦ ᐆᒻᒪᖅᑯᑎᓕᕆᔨᒃᑯᖏᓐᓄᑦ ᐱᖁᔭᖅ ᐋᖅᑭᒋᐊᖅᑕᐅᒃᑲᓐᓂᖅᐳᖅ 
ᐃᓚᓕᐅᔾᔭᐅᓪᓗᓂ ᐊᑖᓂ ᑎᑎᕋᖅᓯᒪᔪᑦ ᐃᓚᖓᓂᑦ ᑎᑎᕋᖅᓯᒪᔫᑉ ᐃᓚᖓᑕ 13 
ᑭᖑᓂᑦᑎᐊᖓᓂ: 
 
ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓂ ᐃᖅᑲᓇᐃᔭᖅᑎᐅᓚᐅᖅᑐᑦ 
13.1  (1) ᑭᒃᑯᑐᐃᓐᓇᑦ ᐃᖅᑲᓇᐃᔭᖅᑎᐅᔪᑦ ᓄᓇᑦᓯᐊᑉ ᐆᒻᒪᖅᑯᑎᓕᕆᔨᒃᑯᖏᑦᑕ 
ᑯᐊᐳᕇᓴᒃᑯᖏᓐᓂᑦ ᒫᕐᔨ 31, 2001-ᒥᑦ, ᓄᓇᕗᒻᒦᖦᖢᑎᒡᓗ ᐊᒻᒪᓗ ᑖᔅᓱᒪ ᐅᓪᓘᑉ ᐃᓱᓕᕝᕕᐊᓂᑦ 
ᐃᖅᑲᓇᐃᔭᖅᑎᐅᔪᓐᓃᕐᓗᑎᒃ ᓄᓇᑦᓯᐊᑉ ᒐᕙᒪᒃᑯᖏᑦᑕ ᐃᖅᑲᓇᐃᖅᑎᖏᓐᓂᑦ ᒪᓕᒍᑎᖃᕐᓗᑎᒃ 
ᐊᐅᓚᑕᐅᓂᐅᔪᓂᒃ ᓄᓇᑦᓯᐊᑉ ᒪᓕᒐᖏᓐᓂᒃ, ᓱᓕ ᐃᖅᑲᓇᐃᔭᖅᑎᐅᖏᓐᓇᕐᓂᐊᖅᐳᑦ ᑖᒃᑯᓄᖓ 
ᑯᐊᐳᕇᓴᒃᑯᓐᓄᑦ ᐊᒻᒪᓗ ᐊᔾᔨᖏᓐᓂᒃ ᒪᓕᒍᑎᖃᕐᓗᑎᒃ ᐃᖅᑲᓇᐃᔭᖅᑎᓄᑦ ᒪᓕᒐᒃᓴᖏᓐᓂᒃ 
ᐊᑐᕈᑕᐅᓚᐅᖅᑐᓂᒃ. 
 
ᐃᖅᑲᓇᐃᔭᖅᑎᐅᓂᕐᒥᓄᑦ ᑲᔪᓯᓂᐊᕐᓂᕋᖅᑕᐅᕗᑦ 
 (2) ᓇᓗᓇᙱᑦᑎᐊᒃᑲᓐᓂᖁᓪᓗᒍ, ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔭᕐᓂᖓ ᐅᖃᐅᓯᐅᓯᒪᔪᖅ 
ᑎᑎᕋᖅᓯᒪᔫᑉ ᐊᕕᒃᓯᒪᓂᖓᑕ ᐃᓚᒃᑲᓐᓂᖓᓂᑦ (1)-ᒥᑦ ᑲᔪᓯᓂᐊᕐᓂᕋᖅᑕᐅᕗᖅ, ᐊᒻᒪᓗ 
ᖃᖓᑐᐃᓐᓇᒃᑯᑦ ᐃᖅᑲᓇᐃᔮᖃᖃᑕᐅᑎᓪᓗᒍ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᑦ ᒪᓕᒍᑎᒋᓗᒍ 
ᓇᓗᓇᐃᖅᑕᐅᓯᒪᔪᒥᒃ ᑕᕝᕙᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᕐᒥᑦ (ᓄᓇᑦᓯᐊᕐᒥᑦ) 
ᐃᖅᑲᓇᐃᔭᖅᑎᐅᖃᑕᐅᓂᕋᖅᑕᐅᕗᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᒪᓕᒍᑎᒋᓗᒍ 
ᓇᓗᓇᐃᖅᑕᐅᓯᒪᔪᒥᒃ ᑕᕝᕙᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᕐᒥᑦ. 
 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᓪᓗ ᐊᖏᕈᑕᐅᓯᒪᔪᑦ ᑲᔪᓯᑎᑕᐅᓂᖏᑦ 
 (3) ᖃᓄᐃᑦᑐᑐᐃᓐᓇᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᓪᓗ ᐊᖏᕈᑕᐅᔪᓄᑦ ᒪᓕᒐᒃᓴᐅᔪᑦ 
ᐊᑐᓕᖅᑎᑕᐅᔪᑦ ᒫᕐᔨ 31, 2001-ᒥᑦ ᐊᒻᒪᓗ ᐊᖏᕈᑕᐅᓪᓗᑎᒃ ᑖᔅᓱᒧᖓ ᒥᓂᔅᑕᒧᑦ 
ᑲᒪᒋᔭᒃᓴᖃᖅᑐᒧᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖁᑎᖏᓐᓂᒃ ᓄᓇᑦᓯᐊᕐᒥᐅᓄᑦ ᐊᒻᒪᓗ ᑖᒃᑯᓄᖓ 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᑭᒡᒐᖅᑐᐃᔪᓄᑦ ᑭᒃᑯᑐᐃᓐᓇᕐᓂᒃ ᐃᖅᑲᓇᐃᔭᖅᑎᐅᔪᓂᒃ 
ᓇᓗᓇᐃᖅᑕᐅᓯᒪᔪᓂᒃ ᑎᑎᕋᖅᓯᒪᔫᑉ ᐊᕕᒃᓯᒪᓂᖓᑕ ᐃᓚᒃᑲᓐᓂᖓᓂᑦ (1)-ᒥᑦ 
ᑲᔪᓯᑎᑕᐅᓂᐊᖅᐳᑦ ᖃᓄᑎᒋ ᐊᑯᓂᐅᑎᒋᑎᑕᐅᓚᐅᕐᓂᖓ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᓪᓗ 
ᐊᖏᕈᑎᒋᓚᐅᖅᑕᖓᓂᒃ 

(ᐃ) ᒥᓂᔅᑕᐅᔪᖅ ᑲᒪᒋᔭᒃᓴᖃᖅᑐᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᓄᓇᕗᒻᒥᐅᓄᑦ ᐃᓇᖏᖅᓯᓗᓂ ᑖᔅᓱᒥᖓ ᒥᓂᔅᑕᒥᒃ ᑲᒪᒋᔭᒃᓴᖃᖅᑐᒥᒃ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᓄᓇᑦᓯᐊᕐᒥᐅᓄᑦ, 



ᐱᖁᔭᖅ ᓅᔾᔪᑕᐅᔪᓐᓇᖅᓯᖁᓪᓗᒍ ᐃᖅᑲᓇᐃᔭᖅᑎᐅᔪᓄᑦ ᓄᓇᑦᓯᐊᑉ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓂᑦ ᓄᓇᕗᒻᒥ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ 

S.Nu. 2000,c.18 2 

(ᐱ) ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᑲᒪᒋᔭᒃᓴᖃᖅᑐᑦ ᑭᒡᒐᖅᑐᐃᓂᕐᒥᒃ 
ᐃᖅᑲᓇᐃᔭᖅᑎᐅᔪᓂᒃ ᑯᐊᐳᕇᓴᒃᑯᓐᓂᑦ ᒪᓕᒍᑎᒋᓗᒍ ᑎᑎᕋᖅᓯᒪᔫᑉ 
ᐃᓚᖓ 41 ᑕᕝᕙᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᕐᒥᑦ 
ᐃᓇᖏᖅᓯᓗᑎᒃ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂᒃ, ᐊᒻᒪᓗ  

(ᑎ) ᐊᓯᖏᓐᓂᒡᓗ ᖃᓄᐃᑦᑐᑐᐃᓐᓇᕐᓂᒃ ᐋᖅᑭᒋᐊᕈᑕᐅᒋᐊᖃᖅᑐᓂᒃ 
ᖃᓄᐃᓕᖓᔾᔪᑕᐅᖁᔭᐅᓂᖓ ᒪᓕᒍᑎᒋᓗᒍ. 

 
ᑳᓐᑐᓛᕆᔭᐅᔪᑦ ᐃᖅᑲᓇᐃᔮᖃᕐᓂᕐᒧᑦ ᑲᔪᓯᑎᑕᐅᓂᖏᑦ 
 (4) ᒪᓕᒐᒃᓴᐅᔪᑦ ᑕᒪᒃᑯᓄᖓ ᖃᓄᐃᑦᑐᑐᐃᓐᓇᕐᓄᑦ ᑳᓐᑐᓛᕆᔭᐅᔪᑦ ᐃᖅᑲᓇᐃᔮᖃᕐᓂᕐᒧᑦ 
ᐅᕝᕙᓘᓐᓃᑦ ᐊᓯᖏᑦ ᐊᖏᕈᑕᐅᓯᒪᔪᑦ ᐊᑐᓕᖅᑎᑕᐅᓪᓗᑎᒃ ᒫᕐᔨ 31, 2001-ᒥᑦ ᐊᒻᒪᓗ 
ᐊᖏᕈᑕᐅᓯᒪᓕᖅᖢᑎᒃ ᑖᒃᑯᓄᖓ ᐃᖅᑲᓇᐃᔭᖅᑎᐅᔪᓄᑦ ᑕᐃᔭᐅᓯᒪᔪᓄᑦ ᑎᑎᕋᖅᓯᒪᔫᑉ 
ᐊᕕᒃᓯᒪᓂᖓᑕ ᐃᓚᒃᑲᓐᓂᖓᓂᑦ (1)-ᒥᑦ ᐊᒻᒪᓗ ᑖᒃᑯᐊ ᓇᓕᐊᑐᐃᓐᓇᖅ ᒥᓂᔅᑕᐅᔪᖅ 
ᑲᒪᒋᔭᒃᓴᓕᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᓄᓇᑦᓯᐊᕐᒥᐅᓄᑦ ᐅᕝᕙᓘᓐᓃᑦ ᓄᓇᑦᓯᐊᕐᒥᑦ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᓃᓴᖓᓐᓄᑦ ᑲᔪᓯᑎᑕᐅᓂᐊᖅᐳᑦ ᐊᑯᓂᐅᑎᒋᑎᑕᐅᓯᒪᔪᖅ 
ᑳᓐᑐᓛᖃᕐᓂᕐᒧᑦ ᐅᕝᕙᓘᓐᓃᑦ ᐊᖏᕈᑕᐅᔪᒧᑦ.  

(ᐃ) ᒥᓂᔅᑕᐅᔪᖅ ᑲᒪᒋᔭᒃᓴᖃᖅᑐᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᓄᓇᕗᒻᒥᐅᓄᑦ ᐃᓇᖏᖅᓯᓗᓂ ᑖᔅᓱᒥᖓ ᒥᓂᔅᑕᒥᒃ ᑲᒪᒋᔭᒃᓴᖃᖅᑐᒥᒃ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᓄᓇᑦᓯᐊᕐᒥᐅᓄᑦ, 

(ᐱ) ᑯᐊᐳᕇᓴᐅᔪᑦ ᐃᓇᖏᖅᓯᑎᑕᐅᓗᑎᒃ ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᖏᓐᓂᒃ, ᐊᒻᒪᓗ 

(ᑎ) ᐊᓯᖏᓐᓂᒡᓗ ᖃᓄᐃᑦᑐᑐᐃᓐᓇᕐᓂᒃ ᐋᖅᑭᒋᐊᕈᑕᐅᒋᐊᖃᖅᑐᓂᒃ 
ᖃᓄᐃᓕᖓᔾᔪᑕᐅᖁᔭᐅᓂᖓ ᒪᓕᒍᑎᒋᓗᒍ. 

 
ᑖᓐᓇ ᑎᑎᕋᖅᓯᒪᓂᐅᑉ ᐃᓚᖓ ᐊᑐᕈᑕᐅᓂᖓ 
 (5) ᑖᓐᓇ ᑎᑎᕋᖅᓯᒪᐅᓂᐅᑉ ᐃᓚᖓ ᐊᑐᕈᑕᐅᕗᖅ ᐊᑑᑎᒋᙱᒃᑲᓗᐊᕐᓗᒋᑦ 
ᖃᓄᐃᑦᑐᑐᐃᓐᓇᑦ ᐃᒡᓗᐊᒍᖔᖅ ᑐᑭᓕᐅᖅᑎᑕᐅᓯᒪᔪᑦ ᓇᓕᐊᑐᐃᓐᓇᕐᓂᒃ ᐊᓯᖏᓐᓂᒃ ᐱᖁᔭᕐᒥᑦ 
ᒪᓕᒐᕐᒥᓘᓐᓃᑦ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᕐᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᓪᓗ 
ᐊᖏᕈᑕᐅᓯᒪᔪᑦ, ᐊᖏᖃᑎᒌᒍᑕᐅᔪᑦ ᑐᑭᓯᐅᒪᖃᑦᑕᐅᑎᓂᕐᒧᑦ, ᑳᓐᑐᓛᕆᔭᐅᔪᑦ 
ᐃᖅᑲᓇᐃᔮᖃᕐᓂᕐᒧᑦ ᐅᕝᕙᓘᓐᓃᑦ ᐊᓯᖏᑦ ᐊᖏᕈᑕᐅᓯᒪᔪᑦ. 
 
2. ᑖᓐᓇ ᐱᖁᔭᖅ ᐊᑐᓕᖅᑎᑕᐅᓂᐊᖅᐳᖅ ᐊᐃᐱᕆ 1, 2001-ᒥᑦ. 


